
‘Oku foaki ‘e he King County ‘a e tokoni komiunití ki he ‘asenita fakafepaki’i ‘o e lau lanú
Nōvema 19, 2020
Fakamatala Fakanounoú
Kuo fanongongo ‘e he Pule King County Dow Constantine ha tokoni $200,000 ‘e foaki ki ha ngaahi kautaha fakakomiunití ‘e 24 ‘i he vahefonuá, ke tānaki ha ngaahi fokotu’u fakakaukau mo fai ha fakahinohino kau ki he ngaahi ‘asenita tu’utu’uni fakafepaki’i ‘o e lau lanú mo e ngaahi me’a ke fakamu’omu’a ‘i he patiseti ‘a e King County.
Talanoa
’I he ‘aho 11 ‘o Sune, 2020, naʻe fakahā ‘e he King County, ko e lau lanú ko e faingata’a fakamo’uilelei ki he kakaí. ‘I he hoa-ngāue mo e kau taukapo, memipa komiunití, mo e kau sevāniti sivile ‘i he kotoa ‘o e pule’anga King County, kuo fa’u ‘e he Pule Constantine ha ngaahi fokotu’u patiseti ke liliu ‘a e founga fakalao ki he ngaahi hia, ‘o kamata ai mo hokohoko atu, ‘i ha ngaahi ngāue fakata’u lahi, ke hiki ‘a e ngaahi me’angāue ‘aongá mei he founga ‘oku fakatupu maumaú, ki ha ngaahi polokalama lelei ange ‘oku hu’utaha ki he lau lanú mo e fakamaau totonu fakasosialé.
Na’e fa’u ‘e he kau ngāue ‘o e King County ‘a e ngaahi ‘asenita tu’utu’ni fakafepaki’i ‘o e lau lanú, mo e ngaahi me’a ke fakamu’omu’a ‘i he ngaahi patiseti fakahilita’u, ‘o fakatefito ‘i he ngaahi fiema’u mei he kakai ‘uli’uli, melomelo mo e ngaahi kakai tu’ufonua ‘oku lanu honau kilí. ‘I hono tokoni’i ke toe lelei ange ‘a e tu’utu’uni mo e tokateu fakalakalaká, kuo foaki ‘e he King County ha $200,000 ki ha ngaahi kautaha ‘e 24 ke nau fengāue’aki mo e ngaahi mēmipa ‘i honau ngaahi komiunití, ke ‘omi ha ngaahi fakamatala ‘uhinga lelei, mo ha ngaahi fokotu’u hangatonu mei he ngaahi komiunití ‘oku uesia taha ‘i he ngaahi founga pule ‘oku ngaahikovi’i mo lau lanú.
Ngaahi Kautahá
· 4 Tomorrow
· Billie Pearl Lifeline International
· Bridging Cultural Gaps
· Brown Dove Enterprises
· Centro Cultural Mexicano
· Choose 180
· Coalition of Immigrants, Refugees, and Communities of Color (CIRCC)
· Education with a Purpose Foundation for Pacific Islanders
· Equity in Education Coalition
· Eritrean Association in Greater Seattle
· Freedom Project
· Garfield Super Block Coalition
· LELO
· Low Income Housing Institute
· Nakani Native Program
· Open Doors for Multicultural Families/King County Racial Equity Coalition
· Progress Pushers
· RISE
· Sky Urban Empowerment and Transformation Center
· United Black Christian Clergy/Black Dollar Days Task Force
· United Indian of All Tribes
· Urban Family
· Urban League of Metropolitan Seattle
· West African Community Council
‘i he lea ‘a e Pule Constantine, na’a ne pehē, “Ko e fuofua taimi eni, ‘oku ‘i ai ha patiseti ‘a e King County ‘oku makatu’unga ‘i he fakakaukau ‘o e fakafepaki’i ‘o e lau lanú, pea ‘oku ne ue’i lahi ‘a e tefito’i founga fakakaukau ‘a e pule’anga kauntí, ki he tu’unga tataú ‘i hotau komiunití, ‘aki ‘etau fakalea’i ‘a e lau lanú ko e fakatamaki Fakamo’uilelei ki he Kakaí,”. “Ko e ‘inivesi ‘i he fengāue’aki mo e ngaahi kautaha ko ení, ‘oku ne ‘omi ke lahi ‘a e ngaahi le’ó ki he talanoá, pea te ne tokoni’i ‘etau timí ke nau fakalakalaka ki mu’a ‘i he fa’u tu’utu’uni ‘oku makatu’unga ‘i he hoa ngāue ki he ‘etau taumu’a ko ha King County ‘oku fakamaau totonu.”
‘Oku fakapa’anga ‘e he tokoni ko ení ‘a e ngahi komiunití fengāue’akí ‘o a’u ki Sanuali 2021, ‘a ia ‘e lipooti fakalukufua ai ‘e he kau ma’u tokoní ‘a e ola ‘o ‘enau ngāue ki he King County. ‘E ngāue’aki ‘e he Public Health Crisis Core Team (Timi Tefito ki he Fakatamaki e Mo’uilelei ‘a e Kakaí) ‘a e ngaahi lipooti mo e ngaahi fakamatalá ke ne tokoni’i ke toe fakatonutonu ange ‘a e tu’utu’uni mo e ngaahi me’a ke fakamu’omu’a ‘i he patisetí, ki ha ‘asenita ‘oku ‘ikai ke lau lanu, kau ki ai mo e taliuí mo e ‘ilo e ngaahi me’a ‘oku pulí, ‘o makatu’unga ‘i he ngaahi fokotu’u mei he komiunití.

Ngaahi Kupu’i Lea
“Ko e fuofua taimi eni, ‘oku ‘i ai ha patiseti ‘a e King County ‘oku makatu’unga ‘i he fakakaukau ‘o e fakafepaki’i ‘o e lau lanú, pea ‘oku ne ue’i lahi ‘a e tefito’i founga fakakaukau ‘a e pule’anga kauntí, ki he tu’unga tataú ‘i hotau komiunití, ‘aki ‘etau fakalea’i ‘a e lau lanú ko e fakatamaki Fakamo’uilelei ki he Kakaí. Ko e ‘inivesi ‘i he fengāue’aki mo e ngaahi kautaha ko ení, ‘oku ne ‘omi ke lahi ‘a e ngaahi le’ó ki he talanoá, pea te ne tokoni’i ‘etau timí ke nau fakalakalaka ki mu’a ‘i he fa’u tu’utu’uni ‘oku makatu’unga ‘i he hoa ngāue ki he ‘etau taumu’a ko ha King County ‘oku fakamaau totonu.” -Dow Constantine, Pule King County
“Ko takimu’a ‘i he fakamaau totonu ki he lau lanú mo e hoko ko e pule’anga mo e vahefonua ‘oku angatonu mo ‘ikai lau lanú, ‘oku ‘uhinga ia ke tau hoa ngāue mo hotau ngaahi komiunití ‘i ha founga te ne faka’ai’ai ‘a e kaungā fakatupu mo’oní. Ko hono fakaivia ‘a e ngaahi kautaha falala’angá ke nau fakahoko ‘a e ngāue ki hono taumu’á, ‘e tokoni ia ki he Kauntí ke veteki e lau lanú, ko ha sitepu mahu’inga ia ‘i he’etau fononga mo e fakafepaki’i ‘o e lau lanú. Kuo pau ke tau fakafaingofua ki he ngaahi komiunití ‘oku uesia lahi taha ‘e he lau lanú, ke nau fakafuo ‘etau ngaahi founga fakafepaki’i ‘o e lau lanú.” - Anita Whitfield, ‘Ofisa Fakakau mai mo Anga-tonu, King County Office of Equity and Social Justice (‘Ofisi King County ‘o e Anga-tonu mo e Fakamaau Tonu Fakasosiale)
“Ke fakapapau’i pē ‘oku angatonu ‘a e fengāue’akí, kuo pau ke fakalele fakakomiunití. ‘E tokoni ‘a e pa’anga ko ení ke ne toe langa hake ‘a e fefalala’aki ‘a e ngaahi komiuniti ‘o e kakai tu’ufonuá mo e pule’angá, pea mo e poupou’i ‘o ha founga fakamo’ui ‘o e ngaahi kovi na’e hoko koe’uhi ko ha fa’unga lau lanu.” - Michael Tulee, Talekita Pule, United Indians of All Tribes Foundation
“Ko e fengāue’aki mo e komiunití ‘oku fiema’u ‘a e ‘ilo mo e ngāue’i e falala ‘a e komuniutí. ‘Oku hounga ki he Kauntí ‘a e fakamo’oni ki homau taukei’ i he mala’e ni, pea mo e fakaivia ‘emau ngāue. Ko e founga mahu’inga hono veuki ‘a e ngaahi ta’au lau lanú, pea ngāue taumu’a kia kinautolu ‘oku uesia lahi taha ‘i he fa’unga ‘oku lau lanu mo e ‘ikai ke angatonu faka’ekonomika.” - Michelle Merriweather, Palesiteni mo e Pule lahi, Urban League of Metropolitan Seattle (ULMS)

